
 
 
 
 
 

Y-Yôhan 
   ​Klei Yal Dlie Sit/Klei Yal Dlie Kao 

 
Week 4 

 
  

1)  Kcum hong klei wac lac. Akao ko Yang Mngat Jak brei ko ih klei mngac buh ejai mong ih 
dok.  

  
2)  Leh anan ma gie cih, kcum treh leh anan cih klei min leh anan klei emuh ti djieo. 

  
3)  Leh pioh mmong dok, treh ti gu boh hra, tual jum dar boh hra, leh anan cih pioh, wit lac klei 
emuh ti knal tuc grap elan kliang.  

 
  

 
 

 
 
 
 
 
 
 
 
 
 
 
 
 
 
 
 
 
 



Hrue Tal Sa - 
Y-Yôhan 6:15 
Tơdah Yêsu thâo digơ ̆srăng mă mgô ̆Ñu jing mtao, Ñu lŏ dêč đuĕ phă čư ̆dôk hjăn Ñu pô. 
 
�Si nga ih thao sang mngac moh brua Ae Die ieo ih? Brua nga ih po tap nang srang due mong 
klei hur har ciang, knuih ghung, leh anan klei tuom gan nga ( Si to hmo, todah ih jing mnuih dao 
biadah thao edei knan ih mao klei bi mguop ih po hong Ae Die, Ae Die srang yua ih ciang dru ko 
phung dao mkan dui thao sang klei bi mguop hong Ae Die. Todah ih thao klei Ae Die ieo ih, yua 
anok hong ti gu anei, ciang cih klei ieo anan. 
 
 
 
 
 
 
 
 
 
 
 
 
 
 
�Jesu thao Ae Die ieo hlam klei hdip nu leh anan hrue mmong ko hdra anan. Yang Mesi, Phung 
Yuda ciang, mde mong Yang Mesi Jesus Ae Die ieo ciang jing. Mse si Jesu, ih tuom gan moh 
klei mgo mong gap djue, phung bing gap, amaodah epul buon sang ciang ko ih hngah he klei 
Ae Die ieo hlam klei hdip ih? Yua anok hong ti gu anei ciang cih klei min ih. 
 
 
 
 
 
 
 
 
 
 
 
 
Mse si Jesu, pioh mkiet mmong ciang mao mong hong (due hyu) leh anan brei Ae Die ba klei 
mngac ko brua Nu mao ieo leh ih. Snan nga be hong klei dao, ciang hmu klei Nu ieo hlam klei 
hdip ih. 
 
 
 
 
 
 



Hrue Tal Dua -  
Elao ko ih ciang dlang leh anan ksiem min hlam kdrec anei, akao Ae Die dru, ciang ih thao 
Yesu. 
 
A.​  Ya klei anei ciang bi hriam kao mong Jesu (klei mto Nu, do yuom Nu, ya do Nu ciang edi)? 
 
B.​  Si nga klei thao sang min anei bi kcut, bi mlih, leh anan/amao dah bi mngat kao (hlam klei 
dao kao, brua nga kao)? 
Si nga klei thao min anei dui bi mcut klei kao yal dlie? 
 
C.​  Ae Die ieu kao ciang mbha klei thao anei ko hlei po hrue anei (boh blu leh anan/amao dah 
brua nga)? 
 
Y-Yôhan 6:16-21  
 
Yêsu Êbat Ti Dlông Êa 
(Mat 14:22-33; Mark 6:45-52) 
16Tơdah adiê tlam leh, phung ƀĭng kna Ñu trŭn nao kơ êa ksĭ, 17đĭ sa boh čhŏng, leh anăn 
dơn̆g găn êa ksĭ čiăng nao kơ ƀuôn Kapernum. Adiê mmăt leh, leh anăn Yêsu ka truh kơ digơ ̆
ôh. 18Êa ksĭ dơn̆g poh yă kyuadah mâo angĭn ktang thut. 19Tơdah digơ ̆wah čhŏng leh hlăm 
brô dua pluh êma amâodah tlâo pluh stat, digơ ̆ƀuh Yêsu êbat ti dlông êlah êa leh anăn hriê 
giăm čhŏng. Digơ ̆huĭ. 20iădah Yêsu lač kơ digơ,̆ “Kâo gơ ̆yơh; đăm huĭ ôh.” 21Leh anăn digơ ̆
mơak jum Yêsu hlăm čhŏng. Mtam čhŏng truh ti hang ti anôk digơ ̆čiăng nao. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Hrue Tal Tlao - 
Y-Yôhan 6:22-59 
 
Phung uôn Sang Duah Yêsu 
22Tơl si mgi phung ƀuôn sang ăt dôk ti hang nah dih êa ksĭ ƀuh knŏng sa boh čhŏng tinăn, leh 
anăn Yêsu amâo đĭ ôh čhŏng mbĭt hŏng phung ƀĭng kna Ñu, ƀiădah phung ƀĭng kna Ñu đuĕ nao 
hjăn digơ ̆leh. 23iădah mâo lu boh čhŏng mơn̆g ƀuôn Tiberias hriê giăm kơ anôk diñu ƀơn̆g 
kpŭng leh Khua Yang wah lač bi mni kơ Aê Diê. 24Snăn tơdah phung ƀuôn sang ƀuh Yêsu 
amâo lŏ dôk tinăn ôh, leh anăn phung ƀĭng kna Ñu kăn lŏ dôk rei, phung ƀuôn sang đĭ čhŏng leh 
anăn găn nao kơ ƀuôn Kapernum duah Yêsu. 
Yêsu Jing Kpŭng kơ Klei Hdĭp 
25Tơdah digơ ̆ƀuh Yêsu ti hang nah dih êa ksĭ, digơ ̆lač kơ Ñu, “Ơ Nai, hbĭl ih truh tinei lĕ?” 
26Yêsu lŏ wĭt lač kơ digơ,̆ “Kâo lač kơ ih klei sĭt nik, diih duah kâo, amâo djŏ ôh kyua diih ƀuh 
leh klei bi knăl yuôm bhăn, ƀiădah kyua diih ƀơn̆g leh kpŭng tơl trei. 27Đăm mă bruă ôh kơ 
mnơn̆g ƀơn̆g huă thâo rai, ƀiădah kơ mnơn̆g ƀơn̆g huă ăt dôk tơl truh kơ klei hdĭp hlŏng lar. 
Mnơn̆g ƀơn̆g huă anăn Anak Mnuih srăng brei kơ diih; kyuadah Ñu yơh Aê Diê Ama kđăm bi sĭt 
gơ ̆tŭ Ñu leh.” 28Digơ ̆lač kơ Yêsu, “Ya hmei srăng ngă čiăng mă bruă Aê Diê?” 29Yêsu lŏ wĭt 
lač kơ digơ,̆ “Snei bruă Aê Diê: brei diih đăo hĕ kơ Pô Ñu tiŏ hriê leh.” 30Snăn digơ ̆lač kơ 
Yêsu, “Snăn ya klei bi knăl yuôm bhăn ih ngă lĕ, čiăng kơ hmei dưi ƀuh leh anăn đăo kơ ih? Ya 
klei ih srăng ngă? 31Phung aê hmei ƀơn̆g kpŭng mana hlăm kdrăn tač, tui si klei čih leh, ‘Ñu 
brei digơ ̆ƀơn̆g kpŭng mơn̆g adiê.’ ” 32Leh anăn Yêsu lač kơ digơ,̆ “Kâo lač kơ ih klei sĭt nik, 
amâo djŏ ôh Y-Môis brei leh kơ diih kpŭng mơn̆g adiê; ƀiădah Ama kâo brei kơ diih kpŭng sĭt 
mơn̆g adiê. 33Kyuadah kpŭng Aê Diê jing kpŭng trŭn mơn̆g adiê leh anăn brei klei hdĭp kơ lăn 
ala.” 34Digơ ̆lač kơ Yêsu, “Ơ Khua, brei bĕ kơ hmei kpŭng anei nanao.” 
35Yêsu lač kơ digơ,̆ “Kâo jing kpŭng klei hdĭp; hlei pô hriê kơ kâo amâo srăng tuôm êpa, leh 
anăn hlei pô đăo kơ kâo amâo srăng tuôm mhao ôh. 36iădah kâo lač leh kơ diih, diih ƀuh leh 
kâo, ƀiădah ăt diih amâo đăo ôh. 37Jih jang phung Ama brei kơ kâo srăng hriê kơ kâo; leh anăn 
hlei pô hriê kơ kâo, kâo amâo srăng suôt ôh. 38Kyuadah kâo trŭn leh mơn̆g adiê, amâo djŏ ngă 
klei kâo pô čiăng ôh, ƀiădah klei pô tiŏ hriê kâo čiăng. 39Leh anăn snei klei pô tiŏ hriê kâo 
čiăng: kâo amâo srăng bi luč ôh sa čô đơ jih jang Ñu brei leh kơ kâo; ƀiădah srăng brei digơ ̆
kbiă lŏ hdĭp ti hruê knhal tuč êdei. 40Kyuadah snei klei Ama kâo čiăng: brei grăp čô hlei pô ƀuh 
Anak leh anăn đăo kơ Ñu srăng mâo klei hdĭp hlŏng lar; leh anăn kâo srăng bi kbiă lŏ hdĭp digơ ̆
ti hruê knhal tuč êdei.” 
41Phung Yuđa blŭ dŭñ dŭñ kơ Yêsu, kyuadah Ñu lač, “Kâo jing kpŭng trŭn leh mơn̆g adiê.” 
42Digơ ̆lač, “Amâo djŏ hĕ anei yơh Yêsu, anak Y-Yôsep, amĭ ama ñu drei thâo kral leh? Snăn si 
ngă ñu lač ară anei, ‘Kâo trŭn hriê leh mơn̆g adiê?’ ” 43Yêsu lŏ wĭt lač kơ digơ,̆ “Đăm blŭ dŭñ 
dŭñ hdơn̆g diih ôh. 44Amâo mâo pô dưi hriê kơ kâo ôh, knŏng tơdah Ama, Pô tiŏ hriê kâo, 
êwak gơ;̆ leh anăn kâo srăng bi kbiă lŏ hdĭp gơ ̆ti hruê knhal tuč êdei. 45Mâo klei čih leh hlăm 
hdruôm hră phung khua pô hưn êlâo, ‘Leh anăn Aê Diê srăng bi hriăm jih jang diñu.’ Grăp čô 
hlei pô hmư ̆leh anăn hriăm leh mơn̆g Ama, hriê kơ kâo. 46Amâo mâo pô tuôm ƀuh Ama ôh, 
knŏng hlei pô hriê leh mơn̆g Aê Diê, Ñu yơh ƀuh leh Ama. 47Kâo lač kơ ih klei sĭt nik, hlei pô 
đăo mâo leh klei hdĭp hlŏng lar. 48Kâo jing kpŭng klei hdĭp. 49Phung aê diih ƀơn̆g leh kpŭng 
mana hlăm kdrăn tač, leh anăn ăt digơ ̆djiê. 50Anei jing kpŭng trŭn mơn̆g adiê, čiăng kơ mnuih 
dưi ƀơn̆g leh anăn amâo djiê ôh. 51Kâo jing kpŭng klei hdĭp trŭn mơn̆g adiê. Tơdah sa čô ƀơn̆g 
kpŭng anei, ñu srăng dôk hdĭp hlŏng lar; leh anăn kpŭng kâo srăng brei pioh kơ klei hdĭp phung 
lăn ala jing kđeh kâo pô.” 
 



52Kyua klei anăn phung Yuđa bi tăng hdơn̆g digơ,̆ lač, “Si mnuih anei dưi brei drei ƀơn̆g kđeh 
ñu pô lĕ?” 53Snăn Yêsu lač kơ digơ,̆ “Kâo lač kơ ih klei sĭt nik, tơdah diih amâo ƀơn̆g kđeh 
Anak Mnuih leh anăn mnăm êrah Ñu, diih amâo mâo klei hdĭp hlăm diih ôh. 54Hlei pô ƀơn̆g 
kđeh kâo leh anăn mnăm êrah kâo mâo klei hdĭp hlŏng lar, leh anăn kâo srăng bi kbiă lŏ hdĭp 
gơ ̆ti hruê knhal tuč êdei. 55Kyuadah kđeh kâo jing mnơn̆g ƀơn̆g huă sĭt nik, leh anăn êrah kâo 
jing mnơn̆g mnăm sĭt nik. 56Hlei pô ƀơn̆g kđeh kâo leh anăn mnăm êrah kâo dôk hlăm kâo, leh 
anăn kâo dôk hlăm gơ.̆ 57Msĕ si Ama Pô hdĭp tiŏ hriê kâo leh, leh anăn kâo dôk hdĭp kyua 
Ama, msĕ snăn hlei pô ƀơn̆g kđeh kâo srăng dôk hdĭp kyua kâo. 58Anei yơh kpŭng trŭn mơn̆g 
adiê, amâo djŏ msĕ si kpŭng mana phung aê diih ƀơn̆g leh anăn djiê; hlei pô ƀơn̆g kpŭng anei 
srăng dôk hdĭp hlŏng lar.” 59Yêsu lač klei anei hlăm sang bi kƀĭn êjai Ñu mtô ti ƀuôn Kapernum. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Hrue Tal Pa - 
Y-Yôhan 6:60-71 
 
Klei Blŭ kơ Klei Hdĭp Hlŏng Lar 
60Lu phung ƀĭng kna Ñu, tơdah digơ ̆hmư ̆leh klei anăn lač, “Klei blŭ anei dleh thâo săng. Hlei 
pô dưi dôk hmư ̆klei anăn?” 61iădah Yêsu thâo leh hlăm ai tiê Ñu kơ phung ƀĭng kna Ñu blŭ dŭñ 
dŭñ kơ klei anăn, snăn Yêsu lač kơ digơ,̆ “Klei anei bi têč hnêč diih mơ?̆ 62Ya diih mĭn tơdah 
diih srăng ƀuh Anak Mnuih đĭ nao kơ anôk Ñu dôk êlâo? 63Mngăt Myang yơh jing Pô brei klei 
hdĭp, kđeh amâo yuôm ôh; klei kâo blŭ leh kơ diih jing Mngăt Myang leh anăn klei hdĭp. 64iădah 
mâo đa đa hlăm phung diih amâo đăo ôh.” Kyuadah Yêsu thâo leh mơn̆g êlâo hlei phung amâo 
đăo ôh, leh anăn hlei pô srăng lhiăr kơ Ñu. 65Leh anăn Ñu lač, “Kyuanăn kâo lač leh kơ diih, 
amâo mâo mnuih dưi hriê kơ kâo ôh knŏng tơdah Ama brei klei dưi kơ gơ.̆” 
66Leh klei anăn lu phung ƀĭng kna Ñu wĭt kơ tluôn amâo lŏ hiu mbĭt hŏng Ñu ôh. 67Yêsu lač kơ 
phung pluh dua čô, “Bi diih, srăng đuĕ wĭt msĕ mơ?̆” 68Y-Simôn Pêtrôs lŏ wĭt lač kơ Ñu, “Ơ 
Khua Yang, kơ hlei pô mkăn hmei dưi nao lĕ? Ih yơh mâo klei blŭ kơ klei hdĭp hlŏng lar; 69leh 
anăn hmei đăo leh, leh anăn truh leh kơ klei thâo săng kơ ih jing Pô Doh Jăk mơn̆g Aê Diê.” 
70Yêsu lŏ wĭt lač kơ digơ,̆ “Amâo djŏ hĕ kâo ruah diih leh, pluh dua čô, ƀiădah sa čô hlăm 
phung diih jing yang jhat?” 71Ñu blŭ djŏ kơ Y-Yuđas anak êkei Y-Simôn Iskariôt, kyuadah gơ ̆
jing sa čô hlăm phung pluh dua čô, pô srăng lhiăr kơ Yêsu. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Hrue Tal Ema - 
Y-Yôhan 7:1-13 
 
Yêsu leh anăn Phung Adei Ñu 
1Êdei kơ klei anăn, Yêsu hiu tar čar Galilê. Ñu amâo hiu ôh hlăm čar Yuđa, kyuadah phung 
Yuđa duah bi mdjiê Ñu. 2Klei Knăm Sang Čhiăm phung Yuđa giăm truh leh. 3Snăn phung adei 
Yêsu lač kơ Ñu, “Kbiă bĕ mơn̆g anôk anei leh anăn nao kơ čar Yuđa, čiăng kơ phung ƀĭng kna 
ih dưi ƀuh bruă ih dôk ngă. 4Kyuadah amâo mâo ôh sa čô mă bruă hgăm tơdah gơ ̆čiăng kơ 
arăng thâo kral gơ.̆ Tơdah ih ngă klei anei, bi êdah bĕ ih pô kơ phung mnuih ti lăn ala.” 
5Kyuadah wăt phung adei Ñu kăn đăo kơ Ñu rei. 6Yêsu lač kơ digơ,̆ “Mông kâo ka truh ôh, 
ƀiădah mông găl kơ diih mâo nanao. 7Lăn ala amâo dưi bi êmut kơ diih ôh, ƀiădah lăn ala bi 
êmut kơ kâo kyuadah kâo hưn kơ bruă lăn ala jing jhat. 8Diih nao bĕ kơ hruê knăm. Kâo ka nao 
ôh, kyuadah mông kâo ka truh sĭt ôh.” 9Leh Ñu lač klei anăn, Ñu ăt dôk hlăm čar Galilê. 
Yêsu Nao kơ Hruê Knăm Sang Čhiăm 
10Tơdah phung adei Ñu nao leh kơ hruê knăm, êdei kơ anăn Ñu pô nao mơh, ƀiădah amâo 
brei phung lu thâo ôh, Ñu nao hŏng klei hgăm. 11Phung Yuđa duah Yêsu ti anôk klei knăm leh 
anăn lač, “Ti ñu lĕ?” 12Lu phung ƀuôn sang blŭ mhač djŏ kơ Ñu. Êjai đa đa lač, “Ñu jing sa čô 
mnuih jăk,” phung mkăn lač, “Hơăi, ñu bi wơr êlan kơ phung ƀuôn sang.” 13iădah amâo mâo pô 
jhŏng blŭ klă kơ Yêsu kyua huĭ kơ phung khua Yuđa. 
 
 


